
Bnapa Ha Peny6/mika CesepHa Makezion#ja

Bp.45-1645/1
Ckomje, 5 mapT 2019 roguna

JI0 TPETCEJIATEJIOT HA COBPAHUETO HA
PENYBJIMKA CEBEPHA MAKEJIOHAJA

CKOIIJE

Bp3 ocHoBa Ha wien 91 ammHeja 2 oA YcTaBoT Ha Peny6nuka CesepHa MaxezoHuja u
yenosute 132, 137 u 170 o [lenosuukor Ha Cobpanuero Ha Peny6nuka MaxesoHuja,
Bnagata Ha Penybnuka CesepHa Makesonuja Bu nojHecysa Ilpexgnor - 3aKkoH 3a
M3MeHyBame M [OMoiHyBame Ha 3akoHoT 3a CoBeToT Ha jaBHUTE 06BMHMTEIM Ha
Peny6imka Makesionuja, 1o CKpaTeHa MOCTanKa, WITO TO YTBPAM Ha CeAHMUATa,
ozxpxana Ha 5 mapT 2019 roguHa.

3a mpercraBHuuM Ha Biajara na Pemy6iuka Cesepha Maxkeponnja Bo Cobpanuero ce
onpenenenu A-p Penara Jleckocka, MUHUCTED 3a MpaBja u OnuBep PucroBcky, 3aMeHHUK Ha
MHHUCTEpOT 3a TpaBjia, a 3a rnosepeHuuy M-p Paron Cesbamu, ApkaseH Cekperap BO
MunncrepcTBoto 3a npasa ¥ M-p Hukona IIpokoneHko, ApKaBeH COBETHHK BO
MUHHKCTEPCTBOTO 3a MpaBJja.

OBoj 3akon mpousnerysa of Hauyuonamsara mporpama 3a yCBOjyBame Ha IIpaBoTO Ha
Espornckara YHuja.

MPETCEJIATEJI HA BJIAJIATA
HA PEITYBJIMKA CEBEPHA
MAKEJIOHHJA





ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Законот за Советот на јавни обвинители на Република Македонија е донесен во 2007 година и досега има претрпено едни измени и дополнувања во 2011 година. Со овој закон се уредуваат надлежноста, составот и структурата на Советот на јавните обвинители, мандатот на неговите членови, основите и постапката за престанок и разрешување на член на Советот, како и основите и постапката за избор и престанок и разрешување на јавните обвинители и други прашања во врска со работата на Советот. Советот е самостоен орган кој ја обезбедува и гарантира самостојноста на јавните обвинители во извршување на нивната функција. 

Советот е составен од 11 члена, од кои:

- по функција член на Советот е јавниот обвинител на Република Македонија,

- еден член на Советот избираат јавните обвинители во Јавното обвинителство на Република Македонија, од своите редови,

- по еден член на Советот избираат јавните обвинители од подрачјата на вишите јавни обвинителства Битола, Гостивар, Скопје и Штип, од своите редови,

- еден член на Советот припадник на заедница која не е мнозинство во Република Македонија, го избираат сите јавни обвинители во Република Македонија, од своите редови и

- четворица членови на Советот ги избира Собранието на Република Македонија од редот на универзитетски професори по право, адвокати и други истакнати правници, од кои двајца се припадници на заедниците кои не се мнозинство во Република Македонија.

Мандатот на избраните членови на Советот трае четири години со право на уште еден избор.

Законот ги пропишува надлежностите на Советот  тоа: 

- дава мислење на Владата по предлогот за

именување и разрешување на Јавниот обвинител на Република Македонија,

- ги избира и разрешува јавните обвинители,

- утврдува престанок на функцијата јавен обвинител и одлучува во втор степен во постапка за утврдување на дисциплинската одговорност на јавните обвинители,

- одлучува за утврдување на нестручно и несовесно вршење на функцијата јавен обвинител,

- ја следи работата на јавните обвинители врз основа на оцената за нивната работа согласно со Законот за јавното обвинителство,

- одлучува за привремено оддалечување од функцијата јавен обвинител,

- постапува по претставки и поплаки на граѓани и правни лица за работата на јавните обвинители,

- го определува бројот на јавните обвинители во јавните обвинителства со одлука,

- до крајот на февруари во тековната година, со одлука го утврдува бројот на слободните јавнообвинителски места во основните јавни обвинителства за наредните две години и одлуката да ја доставува до Академијата за обука на судии и обвинители,

- ги разгледува и оценува годишните извештаи на јавните обвинителства,

- донесува Деловник за работа,

- донесува решение за мирување на функцијата јавен обвинител,

- издава и да одзема службени легитимации на јавните обвинители,

- води персонален лист за јавните обвинители,

- поднесува извештај за својата работа,

- дава мислења по закони од областа на делокругот на работата на Советот,

- дава мислења по програмите на Академијата за обука на судии и јавни обвинители,

- објави оглас и спроведува постапка за избор на јавен обвинител за времено упатување во друго јавно обвинителство и

- врши и други работи утврдени со закон.

Во Стратегијата за реформа на правосудниот сектор за функционирањето на Советот на јавни обвинители дадени се следниве констатации:

„Советот на јавни обвинители е пасивен и невлијателен чинител во креирањето и развојот на сите релевантни политики за дејноста на јавното обвинителство. Неговата улога е сосема незабележителна и кај обезбедувањето на принципот на функционална независност на обвинителите од нивните претпоставени во хиерархијата. Сето ова ја потенцира потребата од зголемување и јакнење на улогата на Советот на јавни обвинители во процесот на планирање и подготвување на соодветни законски решенија од областа на кривичната постапка, казнената политика и најважно од си, кај спроведувањето на обвинителската слобода на одлучување. 

Капацитетите за административна поддршка на Советот на ЈО треба значително да се развијат за да може да постои сигурност дека Советот на ЈО ќе може да ја извршува својата проширена улога за стратешкото планирање, пристапот до професијата и развојот на кариерата, етичките и дисциплинските прашања, буџетските прашања и комуникацијата и односите со јавноста. 

Недостигот од капацитети за стратешко планирање е исто така поврзан со недоразвиените капацитети за истражување и анализа на административните служби кои што имаат задача да обезбедуваат компаративен преглед и анализи за формулирање на законодавните измени во име на ЈО. 

Изборот на обвинители во основните јавни обвинителства, кој го врши Советот на ЈО, е пропишан релативно детално, но критериумите и постапките за именување во повисоките јавни обвинителства се недоволно уредени. 

Со постојните правила се обезбедува „вертикално“ напредување во повисоко обвинителство, но не и „хоризонтално“ распоредување во рамките на истото обвинителство во согласност со областа на специјализација. 

Советот на јавни обвинители со Правилник го уредува надзорот над работата и постапувањето на јавните обвинители, но кај него нема активна улога. Надзорот, непосредно, го врши повисокиот јавен обвинител. Потребно е предвидување на поактивна улога на Советот на јавни обвинители при вршење на надзорот со негово редовно известување како и со давање на можност Советот на ЈО да покренува иницијатива за вршење на надзор. 

Надлежноста и постапката на Советот на јавни обвинители за начинот на постапување по претставките од јавноста против конкретен обвинител не се прецизно уредени со закон. Исто така не постои можност член на Советот на јавни обвинители по сопствена иницијатива да покрене дисциплинска постапка против јавен обвинител. 

Транспарентноста на Советот на јавни обвинители е на незадоволително ниво, имајќи предвид дека интернет-страницата не се ажурира редовно. Ограничено е присуството на новинарите и граѓанскиот сектор на седниците, поради што неопходно е да бидат уредени јасни процедури во делот на јавноста во работењето преку јавно објавување и образложување на сите одлуки кои ги носи Советот особено за избор, унапредување, оценување, дисциплинска одговорност, разрешување, анализи, заклучоци, извештаи и соопштенија за сите активности на Советот на веб-порталот.“
II. ЦЕЛИ, НАЧЕЛА И ОСНОВНИ РЕШЕНИЈА

Главна цел на донесувањето на овој закон е со него да се зајакне професионалноста, но и одговорноста на членовите на Советот на јавни обвинители.

Предлог - законот се заснова врз начелата на законитост, транспарентност, професионалност и ефикасност во вршењето на работата и одговорност.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГ - ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Законот ќе предизвика дополнителни фискални импликации единствено во делот на новините во членот 10-а каде што е пропишано дека за работата на седницата на Советот се води записник и се снима тонски или  се прави аудио визуелен запис.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Овие измени и дополнувања имплицираат дополнителни фискални импликации за снимањето на седниците на Советот. Тие средства ќе бидат обезбедени во буџетот на Советот. 
V. ПРЕГЛЕД НА РЕГУЛАТИВИ ОД ДРУГИ ПРАВНИ СИСТЕМИ И УСОГЛАСЕНОСТ НА ПРЕДЛОГ ЗАКОНОТ СО ПРАВОТО НА ЕУ
Советот на ЕУ во јуни 2018 година усвои заклучоци за Република Македонија во однос на европската перспектива на земјата. Заклучоците подоцна беа потврдени и од Европскиот совет на 28.06.2018 година, при што беше нагласена важноста да продолжи напредокот во имплементацијата на Итните реформски приоритети и испорачувањето дополнителни одржливи резултати во 4 клучни реформски области од делот на владеење на правото.

Успешноста на земјата во реализацијата на овие приоритети ќе има влијание и врз одлуката за определување датум за отпочнувањето на преговорите за членство во Унијата. Од тие причини, постигнувањето на кокретни резултати во реформата во јавното обвинителство и Советот на јавните обвинители е еден од клучните приоритети во сферата на владеењето на правото. 

Во Предлог - законот се целосно вградени меѓународните стандарди во оваа сфера, а во него се имплементирани и тринаесетте мислења на Консултативниот совет на европски обвинители.
VI. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ
Се предлага овој закон да биде донесен по скратена постапка, согласно член 170 од Деловникот на Собранието на Република Македонија.

ПРЕДЛОГ - ЗАКОН
ЗА ИЗМЕНУВАЊЕ  И ДОПОЛНУВАЊЕ 

НА ЗАКОНОТ ЗА СОВЕТОТ НА ЈАВНИТЕ ОБВИНИТЕЛИ 

НА РЕПУБЛИКА МАКЕДОНИЈА 
Член 1

Во Законот за Советот на јавните обвинители на Република Македонија („Службен весник на Република Македонија“ бр.150/07 и 100/11), во член 6 во алинејата 5 во првиот ред од текстот по зборот “Македонија” се додаваат зборовите: „(во понатамошниот текст: Собранието)“, а по зборот „адвокати“ зборовите „и други истакнати правници, од кои двајца се припадници на заедниците кои не се мнозинство во Република Македонија“ се заменуваат со зборовите „поранешни судии на Уставниот суд, меѓународни судии и други истакнати правници.“

Член 2

Во член 7 ставот (1) се менува и гласи:

“(1) Мандатот на членовите на Советот избрани од страна на јавните обвинители трае четири години со право на уште еден избор по истекот на најмалку четири години од престанокот на претходниот мандат во Советот.

По ставот (1) се додава нов став (2), кој гласи:

“(2) Мандатот на членовите на Советот избрани од Собранието трае четири години со право на уште еден избор.”

Ставовите (2), (3) и (4) стануваат ставови (3), (4) и (5).

Член 3

Во член 9 во ставот (1) по алинејата 7 се додаваат три нови алинеи, кои гласат:

„- одлучува по поднесено барање за дисциплинска одговорност  на член на Советот,

- донесува одлука за член на Советот да може да врши непосреден увид во работењето на јавните обвинители,

- донесува Етички кодекс за јавни обвинители по предлог на Здружението на јавните обвинители”.

Член 4

Во член 10 во ставот (5) точката на крајот од реченицата се заменува со запирка и се додаваат зборовите “освен ако со Законот за јавното обвинителство не е поинаку определено.”


По ставот (5) се додава нов став (6), кој гласи:

„(6) Одлуките на Советот мора да бидат образложени и истите се објавуваат на  веб страницата на Советот.“

Член 5

По членот 10 се додаваат два нови наслова и два нови члена 10-а и 10-б, кои гласат: 

„Јавност во работата

Член 10-а

(1) Седниците на Советот се јавни.

(2) Јавноста може да биде исклучена само со одлука на Советот заради заштита на угледот и интегритетот на јавниот обвинител. За исклучување на јавноста од седниците, Советот одлучува со двотретинско мнозинство гласови од вкупниот број членови.

(3) Во случај кога Советот одлучил за исклучување на јавноста од седницата, претседателот на Советот е должен да ја извести јавноста за причините за исклучување на јавноста и во случај ако на истата седница донесува одлука со гласање, гласањето за одлуката е јавно.

(4) Кога Советот одлучува за избор на јавен обвинител на јавно обвинителство или за избор на јавен обвинител во јавно обвинителство, јавноста не може да биде исклучена во ниеден случај.
(5)  Советот составува записник од гласањето за одлуката од ставот (4) на овој член  и истиот јавно го објавува на веб страницата на Советот.

(6)  За работата на седницата на Советот се води записник и седницата се снима тонски или  се прави аудио-визуелен запис. Усвоениот записник се објавува на веб страницата на Советот.

Изземање на  член на Советот

Член 10-б

(1) Член на Советот не учествува во работа на Советот во постапки во кои се одлучува за јавен обвинител или кандидат за јавен обвинител со кој е во:

1)брачна или вонбрачна заедница

2)роднинска врска по права линија до било кој степен, а во странична до четврт степен,

3) роднинска врска по сватовство до втор степен,

4) однос на посвоеник или посвоител или лице со кое живее во иста семејна заедница.

(2) Член на Совет избран од редот на јавните обвинители не учествува во работата на Советот кога е поведена постапка за утврдување на негова одговорност како јавен обвинител или како член на Советот.

(3) Член на Советот е должен веднаш да престане со својата работа во постапките од надлежност на Советот во моментот на осознавање за постоење на причините од ставот (1) на овој член и за тоа да го извести Советот. 

(4) Член на Советот,  освен во случаите предвидени во ставот (1) на овој член, доколку во вршењето на својата функција дознае за постоење на околности кои може да предизвикаат сомневање во неговата непристрасност, должен е веднаш за тоа да го извести Советот, кој ќе донесе соодветна одлука.

(5) Ако членот на Советот не постапи согласно  ставот (3) на овој член, тогаш за него може да биде поведена дисциплинска постапка.“
Член 6
Во член 13 во ставот (4) точката на крајот од реченицата се брише и се додаваат зборовите „и се објавува на веб страницата на Советот“.

Член 7
Во член 16  во алинејата 1  зборот „осум“ се заменува со зборот „десет“, а сврзникот „и“ се заменува со запирка.

Во алинејата 2 точката се заменува со сврзникот „и“.

По алинејата 2 се додава една нова алинеја 3, која гласи:

„- да има позитивна оцена во вршењето на јавно обвинителската функција согласно закон,“

Член 8

Во член 20 во ставовите (1), (2) и (7) зборовите „Министерство за правда“ се заменуваат со зборот „Советот“.

Во ставот (4) зборовите „Министерот за правда“ се заменуваат со зборовите „Претседателот на Советот“.

Член 9

По членот 20 се додава нов член 20-а, кој гласи: 

„Член 20-а

Јавните обвинители од Основното јавно обвинителство за гонење организиран криминал и корупција и Специјалното јавно обвинителство гласаат и се кандидираат за членови на Советот во подрачјето на Вишото јавно обвинителство Скопје.“

Член 10
Во член 23 во став (1) во алинејата 2  по зборот „број“ се додаваат зборовите „кој се наоѓа на делот кој останува на кочанот“

Член 11
Во член 25, во ставот (4) по зборот „легитимација“ се додаваат зборовите „или јавна исправа за утврдување на идентитетот“.

По ставот (5) се додаваат два нови става (6) и (7) кои гласат:

„(6) Гласачката кутија не смее да биде отворена пред 16.00 часот.

(7) Комисијата за избори е должна преку веб страницата на Советот да обезбеди јавноста директно да го следи сумирањето на изборниот резултат, а во случај да не може да се обезбеди директен пренос од технички причини, должна е да обезбеди снимање на истиот и најдоцна следниот ден да ја постави снимката на веб страницата на Советот.“
Член 12
Во член 30 во ставот (1) по зборовите „по завршувањето на гласањето“ се става запирка и се додаваат зборовите „односно по објавувањето на резултатите“.

Член 13
Во член 32 ставот (1) се менува и гласи: 

„ (1) За член на Совет што го избира Собранието може да биде избрано лице кое ги исполнува следниве услови: 

- да е наш државјанин, 

- дипломиран правник со најмалку 15 години работно искуство во правната професија со положен правосуден испит и кое во вршењето на правната професија се истакнало со научна или професионална работа или со свое јавно делување и

- да не е осуден со правосилна судска пресуда за кривично дело злоупотреба на службена должност и овластување во вршење на функцијата или друго кривично дело на безусловна казна затвор од најмалку шест месеци што го прави недостоен за  да ја врши функцијата член на Советот.

 По ставот (1) се додава нов став (2), кој гласи:

„Членовите на Советот што ги избира Собранието се од редот на универзитетски професори по право, адвокати, поранешни судии на Уставниот суд, меѓународни судии и други истакнати правници.“

Ставот (2) станува став (3).

Член 14
Во член 33 ставот (5) се менува и гласи:

“(5) Избраните членови на Советот припадници на заедниците кои зборуваат службен јазик различен од македонскиот јазик што го зборуваат најмалку 20% од граѓаните, свечената изјава ја даваат согласно одредбите од законот за употребата на јазиците.”

Член 15
Во член 35 во став (1) точката 3) се менува и гласи:

„3) со исполнување на услови за старосна пензија согласно закон, при што членот на Советот може да продолжи со вршењето на функцијата согласно прописите за работните односи со доставување изјава до Советот на јавните обвинители“

По ставот (2) се додава нов став (3), кој гласи:

„(3) Во случајот од став (1) точка 3) на овој член, престанокот, односно продолжувањето на функцијата член на Советот, со решение Советот го констатира на првата наредна седница.

Ставовите (3), (4) и (5) стануваат ставови (4), (5) и (6).

Член 16
По членот 35 се додава нова нова Глава IV-а, шест нови наслова и шест нови члена 35-а, 35-б, 35-в, 35-г, 35-д и 35-ѓ кои гласат:

„IV-а ПОСТАПКА ЗА РАЗРЕШУВАЊЕ ОД ФУНКЦИЈА НА ЧЛЕН НА СОВЕТОТ

Разрешување на член на Советот

Член 35-а

(1) Член на Советот ќе се разреши од функцијата, ако:


1) јавниот обвинител - член на Советот е разрешен од јавнообвинителската  функција согласно закон,


2) Советот оцени дека се исполнети основите за негово разрешување поради дисциплинска повреда во постапка утврдена со закон.

(2) Во случајот од став (1) точката 1) на овој член, мандатот престанува со правосилноста на одлуката за разрешување на јавниот обвинител од јавнообвинителската функција.

(3) Во случај од став (1) точката 2) на овој член, мандатот престанува со денот кога   Советот донел одлука за разрешување на членот.

Основи за поднесување на барање за дисциплинска постапка за член на Совет

Член 35-б

(1) Образложено барање за поведување на постапка за дисциплинска одговорност на  член на Совет, заедно со доказите на кои се заснова барањето, до Советот може да поднесат најмалку 20 јавни обвинители или најмалку една третина од вкупниот број членови на Советот, ако членот на Советот:

     -влијае врз самостојноста на јавните обвинители во одлучувањето по конкретни предмети;

     - ја занемарува и не ја извршува својата функција во работата на Советот;

     - ако одбие да поднесе изјава за имотна состојба и интереси согласно закон или ако податоците содржани во изјавата во голема мера се невистинити; или


- ги прекрши правилата за изземање во ситуации во кои членот на Советот знаел или требало да знае за постоење на некоја од основите за изземање предвидени со овој закон.
(2) Членот на Советот се разрешува од функцијата согласно основите предвидени во ставот (1) на овој член ако повредата е сторена:

- со намера или очигледна небрежност по вина на јавниот обвинител без оправдани причини и

- повредата предизвикала тешки последици.

Постапка за утврдување на одговорност на член 

Член 35-в

(1) Постапката за утврдување на одговорност на член на Советот е итна и од доверлив карактер, се води без присуство на јавноста и со почитување на угледот и достоинството на членот на Советот при што се води сметка за заштита на личните податоци согласно со прописите за заштита на личните податоци.

(2) По барање на членот на Советот, Советот ќе одлучи постапката да биде јавна.

(3) Барањето од член 35-б од овој закон се доставува до Советот кој во рок од три дена од денот на поднесувањето на јавна седница утврдува дали барањето е уредно и поднесено од овластен подносител. 

(4) Ако барањето е неуредно или поднесено од неовластен подносител, Советот на истата седница го отфрла. 

(5) Ако барањето е уредно и поднесено од овластен подносител, Советот во рок од 30 дена од денот на поднесувањето на барањето одржува седница. 


   (6) Членот на Советот може писмено да одговори на наводите во барањето или да даде усна изјава на јавната седница на Советот на која се расправа по барањето.


   (7) Членот на Советот против кој е поднесено барање има право на бранител што самиот го известува и го обезбедува за расправата. 

Прибавување податоци и докази

Член 35-г

(1) Советот прибавува податоци и докази кои се од интерес за утврдување на состојбата во врска барањето. 

(2) Доколку податоците и доказите од ставот (1) на овој член се наоѓаат кај државен орган,  орган на единицата на локалната самоуправа или кај физичко или правно лице на кое му е доверено вршење на јавни овластувања, истите се должни без надомест да ги достават до Советот во рокот определен во барањето од став (1) на овој член.


     (3) Заедно со одговорот на барањето членот на Советот ги доставува сите докази врз основа на кои го  заснова својот одговор на барањето. 
Достава

Член 35-д
(1) Доколку барањето е уредно и поднесено од овластен подносител, Советот  го  доставува  барањето и доказите  лично  до  членот на Советот против  кој  е поднесено, преку архивата на Советот или со препорачана пратка на домашната адреса. 

(2) Ако членот на Советот не се затече на местото на достава од ставот (1) на овој член му се остава писмено известување за местото и времето за подигање на барањето, и истото се смета за уредна достава.

(3) Членот на Советот во одговорот на барањето е должен да ја наведе адресата на која ќе му се доставуваат писмената во текот на постапката по писмен пат со препорачана пратка, како и електронската адреса на која писмената ќе му се доставуваат по електронски пат.

(4) Доколку членот на Советот не се затече на адресата наведена во одговорот на барањето каде што треба да се изврши доставување на писменото, доставувачот ќе остави писмено известување заради примање на писменото со кое се известува да дојде во определен ден и час во определена просторија на Советот за прием на писменото. Ако членот на Советот не постапи по известувањето се смета дека доставувањето е извршено на денот и часот наведени во известувањето. 

(5) Доставувањето  по електронски пат се врши согласно одредбите од Законот за парничната постапка.

Одлука за разрешување

Член 35-ѓ

(1)   Одлуката за разрешување на член на Советот ја донесува Советот со најмалку шест гласови, при што за разрешувањето мора да гласале најмалку три члена избрани од јавните обвинители и три члена избрани од Собранието.

(2)  Мандатот на членот на Совет престанува со денот кога е донесена одлуката за разрешување.”

Член 17
Во член 37 во ставот (1) точката на крајот на реченицата се заменува со запирка и се додаваат зборовите „по година на завршување на обуката.“

Член 18
Во насловот на членот 38 по зборовите „вишите јавни обвинителства“ се става запирка и се додаваат зборовите „Специјалното јавно обвинителство“.

Член 19
Во член 38 во ставот (1) по зборовите „вишите јавни обвинителства“ се става запирка и се додаваат зборовите „Специјалното јавно обвинителство“.

Член 20
По членот 38 се додава нов член 38-а, кој гласи:

„Член 38-а
Член на Советот за време на траењето на мандатот не може да биде избран за јавен обвинител во јавно обвинителство или за јавен обвинител на јавно обвинителство.“

Член 21
Во член 40 во ставот (3) по зборовите „во истото јавно обвинителство“ се додаваат зборовите „или во јавното обвинителство од кое бил избран, при што ќе се почитува волјата на конкретниот јавен обвинител.“

Член 22
Членот 47 менува и гласи:

„(1)  Советот донесува решение за престанок на функција јавен обвинител кога се исполнети условите за старосна пензија согласно закон, при што јавниот обвинител може да продолжи со вршењето на функцијата согласно прописите за работните односи со доставување изјава до Советот на јавните обвинители. 

(2) Во случајот од став (1) на овој член, престанокот, односно продолжувањето на функцијата јавен обвинител, со решение Советот го констатира на првата наредна седница.“

Член 23
Во член 48 во ставот (1) по зборовите “шест месеца” се става точка, а зборовите до крајот на реченицата се бришат.

Член 24
По членот 49 се додава нов член 49-а, кој гласи:

„Член 49-а 

(1) Член на Советот може да поднесе иницијатива за утврдување дисциплинска одговорност на јавен обвинител, до овластените подносители на предлог за утврдување дисциплинска одговорност.

(2) Член на Советот кој поднел иницијатива за утврдување дисциплинска одговорност на јавен обвинител не може да учествува во постапката за утврдување на дисциплинска одговорност на јавните обвинители во втор степен и за разрешување на јавен обвинител.“

Член 25
Членот 50 се менува и гласи:

“Советот врз основа на спроведена постапка за утврдување одговорност со решение ќе разреши јавен обвинител согласно основите од Законот за јавното обвинителство.”

Член 26
Во членот 55 по зборот „Македонија“ се додаваат зборовите „преку буџетскиот корисник – Совет на јавни обвинители.“

Член 27
Започнатите постапки за избор на јавни обвинители, како и започнатите дисциплински постапки за јавни обвинители продолжуваат да се водат согласно одредбите од Законот за Советот на јавните обвинители на Република Македонија и Законот за јавното обвинителство (“Службен весник на Република Македонија“ бр.150/07 и 100/11).

Член 28
Овој закон влегува во сила осмиот ден од денот на објавувањето во „Службен весник на Република Северна Македонија“.

ОБРАЗЛОЖЕНИЕ 

НА ПРЕДЛОГ – ЗАКОНOT ЗА ИЗМЕНУВАЊЕ  И ДОПОЛНУВАЊЕ 

НА ЗАКОНОТ ЗА СОВЕТОТ НА ЈАВНИТЕ ОБВИНИТЕЛИ 

НА РЕПУБЛИКА МАКЕДОНИЈА 
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ - ЗАКОНОТ

Предлог – законот содржи 28 члена. 

Со членот 1 од Предлогот алинејата 5 во членот 6 се усогласува со условите за избор на членови на Советот кои се избрани од Собранието пропишани во членот 32 од Законот.

Со членот 2 се уредува материјата за мандатот на членовите на Советот. Имено, во овој член е пропишано дека мандатот на членовите на Советот избрани од страна на јавните обвинители трае четири години со право на уште еден избор по истекот на најмалку четири години од престанокот на претходниот мандат во Советот, а мандатот на членовите на Советот избрани од Собранието трае четири години со право на уште еден избор.

Со членот 3 се додаваат три нови надлежности на Советот, и тоа: да одлучува по поднесено барање за дисциплинска одговорност  на член на Советот, да донесува одлука за член на Советот да може да врши непосреден увид во работењето на јавните обвинители и  да донесува Етички кодекс за јавни обвинители по предлог на Здружението на јавните обвинители.

Во членот 4 од Предлогот се зајакнува јавноста во работењето на Советот и се предвидува дека одлуките на Советот мора да бидат образложени и истите се објавуваат на  веб страницата на Советот.
Со членот 5 од Предлогот се додаваат два нови члена 10-а и 10-б кои се однесуваат на јавноста во работењето на Советот. Имено, во новиот член 10-а детално е уредена материјата за јавноста во работата на Советот, а со членот 10-б се уредени прашањата за изземање на член на Советот.

Со членот 6 се дополнува ставот (4) во членот 13 во насока дека Годишниот извештај за работа на Советот се објавува на неговата веб страница. 
Со членот 7 се зајакнуваат критериумите за избор на членови на Советот од редот на јавните обвинители.

Со членот 8 се дава надлежност за водење на Именикот на јавните обвинители на Советот, со што оваа надлежност од Министерството за правда преминува кај Советот. 

Со членот 9 се пропишува дека јавните обвинители од Основното јавно обвинителство за гонење организиран криминал и корупција и Специјалното јавно обвинителство гласаат и се кандидираат за членови на Советот во подрачјето на Вишото јавно обвинителство Скопје.
Со членот 10 се врши прецизирање на материјата за гласачкото ливче и се пропишува дека серискиот број на ливчето останува на кочанот, со то се спречува можно нарушување на тајноста на гласањето.
Со членот 11 се доразработува материјата за спроведувањето на гласањето за избор на член на Советот.

Со членот 12 се допрецизира постапката за заштита на избирачкото право на кандидат.

Со членот 13 од Предлогот се уредуваат условите за член на Советот што го избира Собранието. Имено, во овој член е пропишано дека за член на Совет што го избира Собранието може да биде избрано лице кое ги исполнува следниве услови: 

- да е државјанин на нашата држава, 

- дипломиран правник со најмалку 15 години работно искуство во правната професија со положен правосуден испит и кое во вршењето на правната професија се истакнало со научна или професионална работа или со свое јавно делување и

- да не е осуден со правосилна судска пресуда за кривично дело злоупотреба на службена должност и овластување во вршење на функцијата или друго кривично дело на безусловна казна затвор од најмалку шест месеци што го прави недостоен за  да ја врши функцијата член на Советот.

Исто така, во овој член е уредено и дека членовите на Советот што ги избира Собранието се од редот на универзитетски професори по право, адвокати, поранешни судии на Уставниот суд, меѓународни судии и други истакнати правници.
Со членот 14 се уредува материјата за давањето изјава на членовите на советот согласно Законот за употреба на јазиците.
Со членот 15 од Предлогот е уредено прашањето за престанок на мандатот на член на Советот со исполнување на условите за старосна пензија.

Со членот 16 се пополнува правната празнина која постоеше во овој закон, а се однесуваше на одговорноста на членовите на Советот. Со овој член се додаваат шет нови члена со кои се уредува материјата за разрешување на член на Советот, како и за основите за покренување постапка за разрешување и за спроведување на оваа постапка.

Со членот 17 се допрецизира членот 37 кој се однесува на избор на јавни обвинители во основните јавни обвинителства од редот на кандидатите кои ја завршиле почетната обука во Академијата за судии и јавни обвинители.

Со членовите 18 и 19 се дополнува насловот на членот 38 и членот 38 со специлјаните јавни обвинителства, согласно новата одредба во Предлогот на законот за јавното обвинителство.

Со членот 20 од Предлогот се додава нов член 38-а со кој се пропишува дека член на Советот за време на траењето на мандатот не може да биде избран за јавен обвинител во јавно обвинителство или за јавен обвинител на јавно обвинителство.
Со членот 21 се решава прашањето за јавните обвинители кои се избрани да ја вршат функцијата како јавно обвинители на друго јавно обвинителство, по завршувањето на нивниот мандат за кој се избрани.

Со членот 22 се уредува материјата за престанок на функцијата јавен обвинител со исполнување на условите за старосна пензија.
Со членот 23 се усогласуваат основите за разрешување на јавен обвинител со Законот за јавното обвинителство.

Со членот 24 се додава нов член 49-а со кој се пропишува дека член на Советот може да поднесе иницијатива за утврдување дисциплинска одговорност на јавен обвинител, до овластените подносители на предлог за утврдување дисциплинска одговорност. Притоа е пропишано и дека членот на Советот кој поднел иницијатива за утврдување дисциплинска одговорност на јавен обвинител не може да учествува во постапката за утврдување на дисциплинска одговорност на јавните обвинители во втор степен и за разрешување на јавен обвинител

И со членот 25 се усогласуваат основите за разрешување на јавен обвинител со Законот за јавното обвинителство.

Со членот 26 се менува концептот за финансирање на Советот. Имено, наместо постојниот концепт на финансирање преку Јавното обвинителство, со овој член се предвидува финансиска самостојност и директно финансирање на Советот.

Со членот 27 се уредува начинот на завршување на започнатите постапки за избор на јавни обвинители, како и започнатите дисциплински постапки за јавни обвинители
Со членот 28 се уредува материјата за влегувањето во сила на законот.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во овој Предлог - закон се во тесна поврзаност со одредбите од новиот Закон за јавното обвинителство. Тоа особено се однесува на одредбите за избор и разрешување на јавните обвинители.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со наведените решенија ќе се обезбеди јавност и транспарентност во работата на Советот, а воедно ќе се зајакне и одговорноста на неговите членови.
ТЕКСТ НА ОДРЕДБИТЕ

ОД ЗАКОНОТ ЗА СОВЕТОТ НА ЈАВНИТЕ ОБВИНИТЕЛИ 

НА РЕПУБЛИКА МАКЕДОНИЈА КОИ СЕ ИЗМЕНУВААТ И ДОПОЛНУВААТ
(,,Службен весник на  Република Македонија”, бр.150/07 и 100/11),

што се менуваат и дополнуваат

Состав на Советот

Член 6

Советот е составен од 11 члена, од кои: - по функција член на Советот се јавниот обвинител на Република Македонија, - еден член на Советот  избираат јавните обвинители во Јавното обвинителство на Република Македонија, од своите редови,
- по еден член на Советот избираат јавните обвинители од подрачјата на вишите јавни обвинителства Битола, Гостивар, Скопје и Штип, од своите редови,
- еден член на Советот припадник на заедница која не е мнозинство во Република Македонија, го избираат сите јавни обвинители во Република Македонија, од своите редови и 

- четворица членови на Советот ги избира Собранието на Република Македонија од редот на универзитетски професори по право, адвокати и други истакнати правници, од кои двајца се припадници на заедниците кои не се мнозинство во Република Македонија.

Мандат на членовите на Советот

Член 7

(1) Мандатот на избраните  членови на Советот трае четири години со право на уште еден избор.
 (2) Мандатот на член на Советот кој е избран на дополнителни избори, поради предвремен престанок на мандатот за член на Советот на чие место е избран, трае четири години. 
(3) На избраните членови на Советот од редот на јавните обвинители, додека им трае мандатот во Советот, им мирува функцијата јавен обвинител.
 (4) На член на Советот по функција, со престанок на функцијата му престанува и мандатот во Советот.

Член 9

Советот е надлежен да:
- дава мислење на Владата на Република Македонија по предлогот за именување и разрешување на Јавниот обвинител на Република Македонија,
- ги избира и разрешува јавните обвинители,
- утврдува престанок на функцијата јавен обвинител и одлучува во втор степен во постапка за утврдување на дисциплинската одговорност на јавните обвинители,
- одлучува за утврдување на нестручно и несовесно вршење на функцијата јавен обвинител, 
- ја следи работата на јавните обвинители врз основа на  оцената за нивната работа согласно со Законот за јавното обвинителство,
- одлучува за привремено оддалечување од функцијата јавен обвинител,
- постапува по претставки и поплаки на граѓани и правни лица за работата на јавните обвинители, 
- го определува бројот на јавните обвинители во јавните обвинителства со одлука,
- до крајот на февруари во тековната година, со одлука го утврдува бројот на слободните јавнообвинителски места во основните јавни обвинителства за наредните две години и одлуката да ја доставува до Академијата за обука на судии и обвинители,
 - ги разгледува и оценува годишните извештаи на јавните обвинителства,
- донесува Деловник за работа, - донесува решение за мирување на функцијата јавен обвинител, 
- издава и да одзема службени легитимации на јавните обвинители,
- води персонален лист за јавните обвинители, - поднесува извештај за својата работа, - дава мислења по закони од областа на делокругот на работата на Советот,
- дава мислења по програмите на Академијата за обука на судии и јавни обвинители,
- објави оглас и спроведува постапка за избор на јавен обвинител за времено упатување во друго јавно обвинителство и
 - врши и други работи утврдени со закон.

Работа на седници

Член 10


(1) Работите од својата надлежност Советот ги разгледува и за нив одлучува на седница.
(2) Претседателот на Советот ги свикува седниците и со нив раководи.
(3) Претседателот е должен да свика седница и по  предлог на најмалку четири члена на Советот. 
(4) Седница може да се одржи ако е присутно мнозинството од вкупниот број членови. 
(5) Советот одлучува со мнозинство гласови од вкупниот број членови.

Извештај за работа

Член 13


(1) Советот за својата работа поднесува годишен извештај до Собранието на Република Македонија. 
(2) Извештајот содржи податоци за бројот на избраните и разрешените јавни обвинители, бројот на поведени и завршени дисциплински постапки,  кадровските состојби во јавното обвинителство, материјално-финансиската состојба во јавното обвинителство, податоци за постапување по претставки и предлози од граѓаните и правни лица и други податоци од делокругот на работата на Советот.
(3) Советот со мнозинство гласови од вкупниот број членови на седница го усвојува извештајот за својата работа.
(4) По усвојувањето на извештајот примерок се доставува до Собранието на Република Македонија, Владата на Република Македонија и Јавното обвинителство на Република Македонија.

Услови за член на Советот од редот на јавните обвинители

Член 16

На огласот може да се јави секој јавен обвинител кој во моментот на објавувањето на огласот врши фунција на јавен обвинител и:
- кој има најмалку осум години стаж како јавен обвинител и
- во последните две години да не му е изречена дисциплинска мерка.

Изборен именик на јавните обвинители

Член 20

(1) Изборниот именик на јавните обвинители го води Министерството за правда и во него се содржани податоците за:
- името и презимето на јавниот обвинител,
- единствениот матичен број,
- јавното обвинителство во кое ја врши функцијата,
- вкупниот стаж како јавен обвинител,
- националната припадност,
- бројот на службената легитимација,
- место за забелешка и
- место за потпис.
(2) Најдоцна пет дена по распишување на изборите, Министерството за правда го доставува Изборниот именик на јавните обвинители до сите јавни обвинителства во Република Македонија.
(3) Изборниот именик на јавните обвинители се става на увид во јавното обвинителство и е достапен  на секој јавен обвинител кој има  право во рок од три дена по писмен пат  да побара исправка на податоците.
(4) Министерот за правда во рок од три дена од приемот на барањето од ставот (3) на овој член одлучува со решение.
(5) Против решението од ставот (4) на овој член јавниот обвинител има право да поднесе тужба за поведување на управен спор пред надлежен суд во рок од 24 часа од денот на приемот на решението.
(6) По тужбата од ставот (5) на овој член судот одлучува во рок од 48 часа од денот на нејзиниот прием.
(7) Министерството за правда најдоцна во рок од 20 дена од денот на распишувањето на изборите го заклучува Изборниот именик на јавните обвинители.

Гласачко ливче

Член 23

(1) Гласачкото ливче содржи:
 - назив на гласачкото ливче,
- сериски број, 
- број на изборна единица и назив на изборното место, 
- презиме и име на кандидатите според азбучен ред, 
- јавното обвинителство од кое кандидатот се кандидира и 
- заверка со печат на јавното обвинителство кое е изборно место. 
(2) Покрај податоците од ставот (1) на овој член посебното гласачко ливче содржи и податоци за националната припадност на кандидатите. 
(3) Комисијата за избори го подготвува образецот на гласачкото ливче согласно со овој член.

Спроведување на гласањето

Член 25

(1) Гласањето се спроведува во работен ден.
(2) Гласањето започнува во 8,00 часот и трае непрекинато до 16,00 часот.
(3) Јавните обвинители гласаат за еден кандидат од општата листа и еден кандидат од единствената посебна листа.
(4) Јавните обвинители се идентификуваат при гласањето со службена легитимација и гласаат тајно.
(5) Избирачкиот одбор може да го затвори гласачкото место и пред истекот на рокот од ставот (2) на овој член, ако гласале сите јавни обвинители запишани во изводот од Изборниот именик на јавните обвинители.

Постапка за заштита на избирачкото право на кандидат

Член 30

(1) Секој кандидат за текот и резултатите од гласањето во постапката за гласање, сумирање и утврдување на резултатите од гласањето за член на Советот може во рок од 5 часа по завршувањето на гласањето до Комисијата за избори да поднесе приговор.
(2) Комисијата за избори е должна во рок од 12 часа по приемот на приговорот да донесе одлука. 
(3) Против одлуката на Комисијата за избори во рок од 12 часа од приемот на одлуката може да се поднесе тужба за поведување на управен спор пред надлежен суд.
(4) По тужбата од ставот (3) на овој член судот одлучува во рок од 48 часа од денот на нејзиниот прием.

Членови на Советот што ги избира Собранието на  Република Македонија

Член 32

(1) Членовите на Советот што ги избира Собранието на Република Македонија се избираат од редот на универзитетски професори по право, адвокати и други истакнати правници. 
(2) Седницата на Собранието на Република Македонија на која се избираат членовите од ставот (1) на овој член е итна и се одржува во рок од најмногу 30 дена од денот на изборот за членови на Советот што се избираат од страна на јавните обвинители.

Свечена изјава

Член 33
(1) Избраните членови на Советот и членовите по функција, даваат свечена изјава пред претседателот на Собранието на Република Македонија.

(2) Свечената изјава гласи: "Изјавувам и се колнам дека функцијата член на Советот на јавни обвинители ќе ја вршам чесно, совесно и одговорно и ќе ги почитувам Уставот на Република Македонија, законите и маѓународните договори ратификувани во согласност со Уставот на Република Македонија."

(3) Свечената изјава новоизбраните членови ја потпишуваат.

(4) Избраните членови и членовите по функција на Советот, свечената изјава ја даваат на македонски јазик и ја потпишуваат на македонски јазик и неговото кирилско писмо.

(5) Избраните членови на Советот припадници на заедниците кои зборуваат службен јазик различен од македонскиот јазик што го зборуваат најмалку 20% од граѓаните, свечената изјава ја даваат на македонски јазик, а ја потпишуват на македонски јазик и неговото кирилско писмо и на ј азикот и писмото на таа зедница.

(6) На новоизбраниот член му се дава примерок од потпишаната изјава.

Престанок на мандатот на член на Советот

Член 35

(1) На член на Советот му престанува мандатот: 

1) со истекот на времето за кое е избран;
2) по негово барање;
3) со исполнување на условите за старосна пензија согласно со закон;
4) ако е осуден со правосилна пресуда за кривично дело на безусловна казна затвор од најмалку шест месеца или  на поблага казна за друго кривично дело кое го прави недостоен  да ја врши функцијата член на Советот;
5) ако трајно ја загуби способноста за вршење на функцијата и
6) ако на негово барање и со негова согласност е избран или именуван на друга јавна функција или професија.
(2) Во случајот од ставот (1) точка 2 на овој член мандатот престанува кога Советот, Собранието на Република Македонија, односно Владата на Република Македонија на седница ќе ја усвои оставката.
(3) Во случајот од ставот (1) точка 4 на овој член мандатот престанува со денот на правосилноста на пресудата.
(4) Во случајот од ставот (1) точка 5 на овој член мандатот престанува кога Советот врз основа на правосилна судска одлука на седница ќе утврди престанок на функцијата член на Советот поради трајно губење на способноста за вршење на функцијата.
 (5) Во случајот од ставот (1) точка 6 на овој член мандатот престанува со изборот на друга функција или професија.

Избор на јавен обвинител во основно јавно обвинителство
Член 37

 (1) Советот избира јавен обвинител во основно јавно обвинителство рангиран според постигнатиот успех на листата на кандидати доставена од Академијата  за обука на судии и јавни обвинители кои се јавиле на огласот.
(2) Ако кандидатот не се јави на три последователни огласи за избор на јавен обвинител, го губи утврдениот приоритет од листата на кандидати на Академијата за обука на судии и јавни обвинители.

Избор на јавни обвинители во Јавното обвинителство на Република Македонија, во вишите јавни обвинителства и во основно јавно обвинителство за гонење на организиран криминал и корупција

Член 38

(1) Советот избира јавни обвинители во Јавното обвинителство на Република Македонија, во вишите јавни обвинителства и во основното јавно обвинителство за гонење на организиран криминал и корупција, од пријавените кандидати на огласот што ги исполнуваат условите и критериумите предвидени во Законот за јавното обвинителство. 
(2) Ако кандидатот не е од редот на јавните обвинители, Советот прибавува мислење од правното лице каде што кандидатот работел, како и од други  институции за неговиот стручен професионален развој во областа на правото и неговата примена.

Избор на виш јавен обвинител, основен јавен обвинител за гонење на организиран криминал и корупција и основен јавен обвинител

Член 40

 (1) Советот избира виш јавен обвинител на вишо јавно обвинителство, основен јавен обвинител за гонење на организиран криминал и корупција на основното јавно обвинителство за гонење на организиран криминал и корупција и основен јавен обвинител на основно јавно обвинителство од пријавените кандидати, од редот на избраните јавни обвинители во Република Македонија кои ги исполнуваат условите и критериумите предвидени во Законот за јавното обвинителство.
(2) За виш јавен обвинител, основен јавен обвинител за гонење на организиран криминал и корупција или основен јавен обвинител е избран кандидатот кој добил мнозинство гласови од вкупниот број членови на Советот.
(3) Ако јавниот обвинител на Република Македонија не биде повторно именуван, вишиот јавен обвинител или основниот јавен обвинител не бидат повторно избрани, продолжуваат да ја вршат функцијата јавни обвинители во истото јавно обвинителство.
(4) Ако основниот јавен обвинител за гонење на организиран криминал и корупција не биде повторно избран, продолжува да ја врши функцијата јавен обвинител во јавно обвинителство од кое бил избран.
(5) Во случаите од ставот (1) на овој член посебно решение донесува Советот.

Престанок на функцијата јавен обвинител поради исполнување на условите за  старосна пензија

Член 47

Советот донесува решение за престанок на функција јавен обвинител кога се исполнети условите за стекнување на право за остварување на старосна пензија, определени со закон.

Престанок на функцијата јавен обвинител поради сторено кривично дело

Член 48

(1) Советот со решение ќе утврди престанок на функцијата јавен обвинител кога јавниот обвинител е осуден за сторено кривично дело на казна затвор во траење од најмалку шест месеца или на поблага казна за кривично дело кое го прави недостоен за вршење на функцијата, по правосилноста на пресудата со која е изречена оваа казна.

(2) Првостепениот суд што ја донел одлуката, без одлагање, ќе достави до Советот примерок од пресудата.

Разрешување на јавен обвинител

Член 50

Советот врз основа на спроведена постапка за утврдување одговорност со решение ќе разреши јавен обвинител: 

1) кога во дисциплинска постапка ќе се утврди дека сторил потешка дисциплинска повреда која го прави недостоен за вршење на функцијата јавен обвинител, по правосилноста на одлуката и 

2) поради нестручно и несовесно вршење на функцијата јавен обвинител, утврдено со закон.

Член 55


Средствата за работа на Советот се обезбедуваат од Буџетот на Република Македонија.

